
				Imisindvo (kubuyeketa)

				Umlimi Nhlonipho abehlanyele tinhlobo letahlukahlukene tetitjalo epulasini lakhe. Abehlanyele ummbila, tinhlumayo nemantongomane.

				Abenenkinga lehlupha umoya wakhe.

				Tingobiyane letimbili betivela ngasetihlahleni titewudla emantongomane, tinhlumayo nemmbila.

				Loko bekukwatisa lomlimi!

				Umlimi Nhlonipho wacabanga kwenta sitfusatinyoni ngelukhuni. Loku abekwentela kwetfusa letingobiyane.

				Watsatsa tinkhuni watihlanganisa ngenovi. Wase usimbatsisa lijazi lelidzala, lihembe nelibhulukwe, wabeka nesigcoko lesikhulu enhloko yaso.

				Ekushoneni kwelilanga, tingobiyane letimbili teta epulasini ngenhloso yekutewudla emantongomane, tinhlumayo nemmbila.

			[image: ]
		

		
			[image: ]
		

		
			
				[image: ]
			

			
				
					7

				

			

		

		
			[image: ]
		

	
		
			[image: ]
		

		
			[image: ]
		

		
			
				[image: ]
			

			
				
					8

				

			

		

		
			
				Tingobiyane tasondzela. Lesitfusatinyoni asimange sinyakate.

				Letingobiyane tasondzela kakhulu. Kepha sitfusatinyoni sanganyakati.

				Kwabonakala kuletingobiyane kutsi asiphili.

				Tingobiyane tase tizubela kulesitfusatinyoni.

				Ngenhlanhla lembi kuto, totimbili tabambeka kulenovi lefakwe kuletinkhuni.

				Tabambeka! Tangakhoni kubaleka!

				Ngakusasa ekuseni, umlimi Nhlonipho wabona kutsi tingobiyane betingenile. Tinhlanga temmbila tisabalele yonkhe indzawo.

				Wase uyahamba uya ngakulesitfusatinyoni lasibekile…

				Wetfuka uma abona tingobiyane letimbili tibambeke kulesitfusatinyoni!

				Yini langayenta nyalo?

				Umlimi Nhlonipho wacabanga kubita belusito lwetilwane.

				Belicembu lekusita tilwane bafika masinyane. Bakhulula letingobiyane kulesitfusanyoni bahamba nato endzaweni lefanele.

				Umlimi Nhlonipho bekajabulile. Inhlupheko yakhe yetingobiyane yaphela. Titjalo takhe besetiphephile.

